
11-06-2024 ΟΡΘΡΟΣ ΤΡΙΤΗΣ  

ΑΠΟΔΟΣΙΣ ΤΟΥ ΤΥΦΛΟΥ 

\ Μνήμη τοῦ ἑν Ἁγίοις Πατρὸς ἡμῶν 

Λουκᾶ τοῦ ἰατροῦ καὶ  

ὁμολογητοῦ, Ἀρχιεπισκόπου  

Συμφερουπόλεως  

καὶ Κριμαίας τοῦ Ῥώσου. 

Μετὰ τὸν Ἑξάψαλμον,… 

Συναπτὴ μεγάλη καὶ ἡ Ἐκφώνησις 

Ὅτι πρέπει σοι πᾶσα δόξα… 

Ἦχος πλ. α΄. 

Θεὸς Κύριος, καὶ ἐπέφανεν ἡμῖν, 
εὐλογημένος ὁ ἐρχόμενος ἐν 
ὀνόματι Κυρίου. 

Στίχ, α΄. Ἐξομολογεῖσθε τῷ 

Κυρίῳ, ὅτι ἀγαθός, ὅτι εἰς τόν 
αἰῶνα τό ἔλεος αὐτοῡ. 

Θεὸς Κύριος, καὶ ἐπέφανεν 
ἡμῖν…  

Στίχ,β΄. Πάντα τὰ ἔθνη 

ἐκύκλωσάν με, καὶ τῷ ὀνόματι 

Κυρίου ἠμυνάμην αὐτούς. 

Θεὸς Κύριος, καὶ ἐπέφανεν 
ἡμῖν… 

Στίχ, γ΄. Παρὰ Κυρίου ἐγένετο 

αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν 
ἡμῖν…  

ΑΠΟΛΥΤΙΚΙΑ 

Ἀπολυτίκιον. Ἦχος πλ. ά. 

Τὸν συνάναρχον Λόγον Πατρὶ 
καὶ Πνεύματι, τὸν ἐκ Παρθένου τε-
χθέντα εἰς σωτηρίαν ἡμῶν, ἀνυ-
μνήσωμεν πιστοὶ καὶ προσκυνήσω-
μεν, ὅτι ηὐδόκησε σαρκί, ἀνελθεῖν 

ἐν τῷ σταυρῶ, καὶ θάνατον ὑπο-
μεῖναι, καὶ ἐγεῖραι τοὺς τεθνεώτας, 
ἐν τῇ ἐνδόξω Ἀναστάσει αὐτοῦ.  

Δόξα Πατρὶ… 

Ἀπολυτίκιον   

Ἦχος πλ.α’ Τὸν συνάναρχον Λόγον. 

Ἰατρὸν καὶ ποιμένα, Λουκᾶν τι-
μήσωμεν, Συμφερουπόλεως ποί-
μνης, Ἀρχιερέα λαμπρόν, τὸν βα-
στάσαντα Χριστοῦ τὰ θεῖα στίγ-
ματα, τάς ἐξορίας τὰ δεινά, 

ἐγκλεισμοὺς ἐν φυλακαῖς, τάς θλί-
ψεις καὶ τὰ ὀνείδη, τὸν ἐπ᾿ ἐσχάτων 
φανέντα, ἐν τῇ Ρωσίᾳ νέον Ἅγιον. 

Καὶ νῦν… Θεοτοκίον 

Χαῖρε πύλη Κυρίου ἡ ἀδιόδευ-
τος, χαῖρε τεῖχος καὶ σκέπη τῶν 
προστρεχόντων εἰς σέ, χαῖρε 
ἀχείμαστε λιμὴν καὶ Ἀπειρόγαμε, 
ἡ τεκοῦσα ἐν σαρκὶ τὸν Ποιητὴν 
σου καὶ Θεόν, πρεσβεύουσα μὴ 
ἐλλείπης, ὑπὲρ τῶν ἀνυμνούντων, 
καὶ προσκυνούντων τὸν Τόκον 
σου. 

Συναπτὴ μικρά καὶ ἡ Ἐκφώνησις 

  Ὅτι σὸν τὸ κράτος…   
ΚΑΘΙΣΜΑΤΑ   

Μετὰ τὴν ά Στιχολογίαν  

Ἦχος α’ Τὸν τάφον σου Σωτήρ. 

Ὡς ἄνθος ἠρινόν, ἐν τῷ μέσῳ 
χειμῶνος, ἐφύης θαυμαστῶς, Ἱε-

ράρχα παμμάκαρ, εὐφραίνων τὰ 
ὀρθόδοξα, Ἐκκλησίας πληρώματα· 
ὅθεν σήμερον, τὴν σεβασμίαν σου 
μνήμην, ἑορτάζομεν, σοφὲ Λουκᾶ 
Ἐπισκόπων, τὸ θεῖον ἐντρύφημα.  

Δόξα Πατρὶ...Καὶ νῦν.. 
Μετὰ τὴν α' Στιχολογίαν,  

Κάθισμα τῆς Ἑορτῆς 

Ἦχος πλ. α' .  Τὸν Συνάναρχον Λόγον  

Τὸν Σταυρὸν τοῦ Κυρίου ἐγκω-
μιάσωμεν, τὴν Ταφὴν τὴν ἁγίαν 
ὕμνοις τιμήσωμεν, καὶ τὴν Ἀνάστα-
σιν αὐτοῦ ὑπερδοξάσωμεν· ὅτι 

συνήγειρε νεκρούς, ἐκ τῶν μνη-
μάτων ὡς Θεός, σκυλεύσας κράτος 
θανάτου, καὶ ἰσχὺν Διαβόλου, καὶ 
τοῖς ἐν ᾍδῃ φῶς ἀνέτειλε.  

Μετὰ τὴν β́   Στιχολογίαν 

Ἦχος δ΄. 

 Ὁ ὑψωθεὶς ἐν τῷ Σταυρῷ 

Ἐν τῇ Ρωσίᾳ ἐν ἐσχάτοις τοῖς 
χρόνοις, ἡ τῶν λειψάνων σου πολύ-
τιμος λάρναξ, καὶ ἐν Ἑλλάδι τμῆμα 
τῶν ὀστέων σου, νάματα ἐκβλύ-

ζουσι, θεραπείας τῶν νόσων, καὶ 
ἀλγῶν πανεύφημε, Ἱεράρχα ποικί-
λων, καὶ ὡς πηγὴ ἀκένωτος Λουκᾶ, 
τοῖς Ὀρθοδόξοις, τὴν χάριν παρέ-
χουσι. 

Δόξα Πατρί...Καὶ νῦν.. 

Μετὰ τὴν β' Στιχολογίαν,  

Κάθισμα τῆς Ἑορτῆς  

Ἦχος πλ. α' .  

Κύριε, ἐν μέσῳ σὲ προσήλωσαν, 
οἱ παράνομοι τῶν καταδίκων, καὶ 
λόγχη τὴν πλευράν σου ἐξεκέντη-
σαν, ὧ Ἐλεῆμον, ταφὴν δὲ κατε-
δέξω, ὁ λύσας ἄδου τὰς πύλας, καὶ 
ἀνέστης τριήμερος, ἕδραμον Γυ-
ναῦκες ἰδεῖν σε, καὶ ἀπήγγειλαν 
Ἀποστόλοις τὴν Ἔγερσιν. Ὑπερυ-

ψούμενε Σωτήρ, ὃν ὑμνοῦσιν 
Ἄγγελοι, εὐλογημένε Κύριε δόξα 
σοί..  

Μετὰ τὸν Πολυέλεον 

Ἦχος πλ. δ’  Τὴν Σοφίαν καὶ Λόγον. 

Τὴν πτωχείαν ὡς σύζυγον 
εἰληφώς, ἐν τῷ βίῳ σου πλήθη τοῦ 
σοῦ λαοῦ, τοῖς θείοις σοῦ ρήμασι, 
καὶ τροφαῖς ὄντως ἔθρεψας, ὡς σι-
τοδότης μέγας, σαρκὸς καὶ τοῦ 
Πνεύματος, ἐν τῇ Ρωσίᾳ πάσῃ, 

Λουκᾶ ἀξιάγαστε· Ὅθεν οἰκονό-
μος, τῶν πιστῶν ἀνεδείχθης, ἰθύ-
νων τὴν ποίμνην σου, ἀσφαλῶς 
πρὸς τὰ κρείττονα, καὶ πρὸς ὅρμον 

σωτήριον. Ἀλλ᾿ ἄνερ θεοφώτιστε 
νῦν, ταῖς λιταῖς σου Χριστὸν καθι-
κέτευε, ὑπὲρ τῶν πίστει τιμώντων, 
τὴν ἁγίαν μνήμην σου. 

Δόξα Πατρί... Καὶ νῦν... 
Μετὰ τὸν Πολυέλεον. 

Κάθισμα. Τὸν συνάναρχον Λόγον. 

Ἀπειρόγαμε Νύμφη θεογεν-
νήτρια, ἡ τῆς Εὔας τὴν λύπην χα-
ραποιήσασα, ἀνυμνοῦμεν οἱ πιστοὶ 
καὶ προσκυνούμέν σε, ὅτι ἀνήγα-

γες ἡμᾶς ἐκ τῆς ἀρχαίας ἀράς, καὶ 
νύν δυσώπει ἀπαύστως, 
πανύμνητε Παναγία, εἰς τὸ σω-
θῆναι ἠμας. 

 

Τὸ ά Ἀντίφωνον τοῦ δ́  ἤχου. 

Ἀντίφωνον Ά. 

Ἐκ νεότητός μου πολλὰ πολεμεῖ 
με πάθη· ἀλλ᾿ αὐτὸς ἀντιλαβοῦ, καὶ 
σῶσον Σωτήρ μου. (δίς) 

Οἱ μισοῦντες Σιών, αἰσχύνθητε 
ἀπὸ τοῦ Κυρίου· ὡς χόρτος γάρ, 
πυρὶ  ἔσεσθε ἀπεξηραμένοι. (δίς) 

Δόξα. 

Ἁγίῳ Πνεύματι πᾶσα ψυχὴ ζω-
οῦται,  καὶ καθάρσει ὑψοῦται,  λα-

μπρύνεται,  τῇ τριαδικῇ μονάδι  ἱε-
ροκρυφίως. 

Καὶ νῦν. 

Ἁγίῳ Πνεύματι, ἀναβλύζει τὰ 
τῆς χάριτος ῥεῖθρα, ἀρδεύοντα,  
ἅπασαν τὴν κτίσιν πρὸς ζωο-
γονίαν. 

Προκείμενον   

Ἦχος δ' 

Οἱ ἱερεῖς σου, Κύριε, ἐνδύσονται 
δικαιοσύνην καὶ οἱ ὅσιοί σου ἀγαλ-
λιάσονται.  (δίς) 

Στίχ. Τίμιος ἐναντίον Κυρίου ὁ 

θάνατος τοῦ ὁσίου αὐτοῦ. 

Οἱ ἱερεῖς σου, Κύριε, ἐνδύσονται 
δικαιοσύνην καὶ οἱ ὅσιοί σου ἀγαλ-
λιάσονται.   

Ἡ Τάξις τοῦ Εὐαγγελίου τοῦ Ὄρθρου 

Ἦχος β΄. 

Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Αἰνεσάτω πνοὴ πᾶσα τὸν Κύριον. 
Εὐαγγέλιον . Ἐκ τοῦ κατὰ  

Δόξα σοι, Κύριε, δόξα σοι. 

 
Ὁ Προεστὼς ἢ ὁ Ἀναγνώστης: 

Ἀνάστασιν Χριστοῦ θεασάμε-
νοι, προσκυνήσωμεν Ἅγιον, 
Κύριον, Ἰησοῦν τὸν μόνον ἀναμάρ-

τητον. Τὸν Σταυρόν σου, Χριστέ, 
προσκυνοῦμεν, καὶ τὴν ἁγίαν σου 
Ἀνάστασιν ὑμνοῦμεν καὶ δοξάζο-
μεν. Σὺ γὰρ εἶ Θεὸς ἡμῶν, ἐκτὸς 
σοῦ ἄλλον οὐκ οἴδαμεν, τὸ ὄνομά 
σου ὀνομάζομεν. Δεῦτε πάντες οἱ 
πιστοί, προσκυνήσωμεν τὴν τοῦ 
Χριστοῦ ἁγίαν Ἀνάστασιν, ἰδοὺ 

γὰρ ἦλθε διὰ τοῦ Σταυροῦ, χαρὰ 
ἐν ὅλῳ τῷ κόσμῳ. Διὰ παντὸς 
εὐλογοῦντες τὸν Κύριον, ὑμνοῦμεν 
τὴν Ἀνάστασιν αὐτοῦ. Σταυρὸν 
γὰρ ὑπομείνας δι’ ἡμᾶς, θανάτῳ 
θάνατον ὤλεσεν. 

Καὶ εὐθὺς 

 ὁ Ν’ Ψαλμὸς χῦμα.  

Ἐλέησόν με ὁ Θεὸς κατὰ τὸ 
μέγα ἔλεός σου καὶ κατὰ τὸ 
πλῆθος των οἰκτιρμῶν σου ἐξάλει-
ψον τὸ ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου 
καὶ νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 

σου ἐδήλωσάς μοι. 

Ῥαντιεῖς με ὑσσώπῳ καὶ καθα-
ρισθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 

τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλ-
λιάσεται ἡ γλῶσσά μου τὴν δικαι-
οσύνην σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμ-
μένην καὶ τεταπεινωμένην ὁ Θεὸς 
οὐκ ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω 

τὰ τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους. 

Δόξα Πατρί... Ἦχος β’ 

Ταῖς τοῦ Ἱεράρχου πρεσβείαις 
Ἐλεῆμον, ἐξάλειψον τὰ πλήθη, τῶν 
ἐμῶν ἐγκλημάτων. 

Καὶ νῦν... 

Ταῖς τῆς Θεοτόκου πρεσβείαις 
Ἐλεῆμον, ἐξάλειψον τὰ πλήθη, τῶν 

ἐμῶν ἐγκλημάτων.   

Στίχ. Ἐλέησόν με, ὁ Θεός, κατὰ 

τὸ μέγα ἔλεός σου, καὶ κατὰ τὸ 
πλῆθος τῶν οἰκτιρμῶν σου ἐξάλει-
ψον τὸ ἀνόμημά μου. 

Ἰδιόμελον. Ἦχος πλ. β΄.   

Ἐξεχύθη θεόφρον, ἡ ἰατρική σου 
χάρις, ἐπὶ πᾶσαν τὴν Ρωσίαν, καὶ 
γέγονας ἰατρὸς τῶν νοσούντων, 
ἅμα δὲ καὶ χρηματίσας, Ἀρχιερεὺς 
ἐννομώτατος, Συμφερουπόλεως 

καὶ Κριμαίας, καὶ ἄλλων πόλεων, 
ὤφθης ποιμενάρχης ἄριστος, τῶν 
λογικῶν προβάτων, τῆς Ἐκκλησίας 
τοῦ Χριστοῦ. Τὸ γὰρ θεόσοφόν σου 
στόμα, ὡς ποταμὸς ἀνεπίσχετος, 

τάς τῶν ἀνθρώπων ἀρούρας κα-
τήρδευσεν, αὐξήσας τὰ ἐν αὐταῖς, 
τοῦ Εὐαγγελίου ἀγαθὰ σπέρματα. 
Καὶ νῦν ἐν τοῖς οὐρανοῖς, μετὰ τῶν 

Ἁγίων συνδιαιτώμενος, πρέσβευε 
ἀπαύστως, δωρηθῆναι ἡμῖν τὸ 
μέγα ἔλεος. 

 
Σῶσον ὁ Θεὸς τὸν λαὸν σου… 

Κύριε, ἐλέησον. Κύριε, ἐλέησον. 
Κύριε, ἐλέησον.(δ΄) 

Ἐλέει καὶ οἰκτιρμοῖς… 

ΚΑΝΟΝΕΣ 

Κανών γ', ᾨδὴ α', τοῦ Τυφλοῦ 

Ἦχος πλ. α' 

Ὁ Εἱρμὸς  

Στίχ.  Δόξα σοι, ὁ Θεὸς ἡμῶν, 

δόξα σοι. 

 «Γῆν ἐφ' ἣν οὐκ ἔλαμψεν, οὐκ 
εἶδεν ἥλιος ποτέ, ἄβυσσον, ἣν οὐχ 

ἑώρακε γυμνήν, τὸ κύτος οὐρανοῦ, 
Ἰσραὴλ διώδευσεν ἀβρόχως, 
Κύριε, καὶ εἰσήγαγες αὐτόν εἰς 
ὄρος ἁγιάσματός σου, ᾄδοντα, 
ψάλλοντα, ἐπινίκιον ᾠδήν». 

Στίχ.  Δόξα σοι, ὁ Θεὸς ἡμῶν, 

δόξα σοι. 

Σταύρωσιν ἑκούσιον, κατα-
δεξάμενος σαρκί, ἐπήγασας 
εὐλογίαν, καὶ ζωὴν τῷ κόσμῳ 
Δέσποτα, μόνε παντευλόγητε, καὶ 
τοῦ παντὸς δημιουργέ· ὅθεν εὐλο-
γοῦμέν σε, ὑμνοῦμεν καὶ δοξάζο-
μεν, ᾄδοντες, ψάλλοντες, ἐπινίκιον 
ᾠδήν. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Λάκκῳ κατωτάτῳ σε, νεκρὸν 
γενόμενον Χριστέ, ἔθετο ὁ 
εὐσχήμων Ἰωσήφ, καὶ προσεκύλισε 

λίθον τῇ θύρᾳ τοῦ μνήματος, μα-
κρόθυμε· ἀλλ' ἀνέστης ἐν δόξῃ, καὶ 
κόσμον συνανέστησας, ᾄδοντα, 
ψάλλοντα, ἐπινίκιον ᾠδήν. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Μύρα τί κομίζετε, μετὰ δα-
κρύων ὑμεῖς; ἔλεγε ταῖς τιμίαις 
Γυναιξίν, ὁ Ἄγγελος φανείς. Ὁ 
Χριστὸς ἐγήγερται, δραμοῦσαι 

εἴπατε, τοῖς θεόπταις Μαθηταῖς, 
πενθοῦσί τε καὶ κλαίουσιν, ὅπως 
σκιρτήσωσι, καὶ χορεύσωσι φαι-
δρῶς. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Θαύματα παράδοξα, ἐπιτελῶν ὁ 
λυτρωτής, ἰάσατο καὶ Τυφλὸν ἐκ 
γενετῆς, πηλὸν ἐπιχρίσας, καὶ 
εἰπών· Πορεύθητι καὶ νίψαι ἐν τῷ 
Σιλωάμ, ὅπως γνώσῃ με Θεόν, ἐπὶ 
γῆς βαδίζοντα, σάρκα φορέσαντα, 
διὰ σπλάγχνα οἰκτιρμῶν. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Μίαν τρισυπόστατον, οὐσίαν 
σέβοντες πιστοί, δοξάσωμεν τὸν 
Πατέρα καὶ Υἱόν, καὶ Πνεῦμα τὸ 
εὐθές, ποιητήν, καὶ Κύριον, καὶ λυ-

τρωτὴν τοῦ παντός, ἕνα ἄκτιστον 
Θεόν, σὺν ἀσωμάτοις κράζοντες· 
Ἅγιος, Ἅγιος, Ἅγιος εἶ Βασιλεῦ. 

Στίχ.Ὑπεραγία Θεοτόκε, σῶσον 

ἡμᾶς.              Θεοτοκίον 

Μήτραν ἀπειρόγαμον, τὴν σὴν 
κατῴκησεν Ἁγνή, Κύριος διὰ 
σπλάγχνα οἰκτιρμῶν, σῶσαι 
βουλόμενος, τὸν φθαρέντα ἄνθρω-
πον, ταῖς μεθοδείαις τοῦ ἐχθροῦ· 
αὐτόν οὖν ἱκέτευε, τὴν πόλιν 

ταύτην σῴζεσθαι, πάσης ἁλώσεως, 
καὶ ἐχθρῶν ἐπιδρομῆς. 

Κανὼν τοῦ Ἁγίου 

ᾨδὴ α΄.  Ἦχος δ΄. 

Ἀνοίξω τὸ στόμα μου. 

Στίχ. Ἅγιε τοῦ Θεοῦ πρέσβευε 

ὑπὲρ ἡμῶν. 

Νεόφωτον ἥλιον, τῆς ἐν Βορρᾷ 
Ἐκκλησίας σου, προάγομαι Δέ-
σποτα, ὑμνῆσαι ᾄσμασι, καὶ τὴν 
χάριν σου, αἰτοῦμαι τὴν μεγίστην, 
ὡς ἂν μέλψω κάλλιστα, Λουκᾶ τὰ 

θαύματα. 

Στίχ. Ἅγιε τοῦ Θεοῦ πρέσβευε 

ὑπὲρ ἡμῶν.  

Ὁ βίος σου κάλλιστος, τὰ σὰ ση-
μεῖα πανθαύμαστα, ἡ χάρις σου 
ἄφθονος, τὸ τέλος πάτερ σεμνόν, 

ἐπεγνώσθησαν, ἐν τόποις τῆς Ρω-
σίας, ὑπὸ τῶν εἰδότων σε, Λουκᾶ 
ἀοίδιμε. 

Δόξα Πατρί... 

Σοφίας τὸ τέμενος, τῆς ἁγιότη-
τος ἄγαλμα, τῆς πίστεως πρόμα-
χος, Ἀρχιερέων κανών, ἀξιότιμε, 
Λουκᾶ ἐν τῇ Ρωσίᾳ, ἐδείχθης τῇ 

χάριτι, τοῦ θείου Πνεύματος. 

Καὶ νῦν... Θεοτοκίον 

Ὁ μήτραν οἰκήσας σου, δι᾿  ἀγα-
θότητα ἄπειρον, τὸ βρότειον φύ-
ραμα, ἠράσθη τοῦτο σφοδρῶς, καὶ 
ἐδόξασε, Παρθένε Θεοτόκε, ψυχῶν 
ἱλαστήριον, καὶ πάντων ἄνασσα. 

Κανών γ', ᾨδὴ γ', τοῦ Τυφλοῦ 

Ἦχος πλ. α'. Ὁ Εἱρμὸς 

«Σαλευομένην τὴν καρδίαν μου, 
Κύριε, τοῖς, κύμασι, τοῦ βίου 
στερέωσον, εἰς λιμένα εὔδιον κα-
θοδηγῶν, ὡς Θεός». 

Στίχ.  Δόξα σοι, ὁ Θεὸς ἡμῶν, 

δόξα σοι. 

Σαλευομένων τὰς καρδίας 
ἐστήριξας, τὴν γῆν πᾶσαν σα-
λεύσας μακρόθυμε, τῇ σεπτῇ 

Σταυρώσει σου, ἣν καθυπέστης 
σαρκί. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Καινῷ μνημείῳ, Ἰωσήφ τε 
κατέθετο, οἰκτίρμον ὁ εὐσχήμων, 
ἀνέστης δὲ ἐκ νεκρῶν τριήμερος, 
καινοποιήσας ἡμᾶς. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Τί ὡς νεκρὸν ἐπιζητεῖτε τὸν 
Κύριον; ἀνέστη καθὼς εἶπεν, ὁ 
Ἄγγελος γυναιξὶν ἐφθέγγετο, 
ἀστράπτων θείᾳ μορφῇ. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Τυφλόν ποτε ἐκ γενετῆς, προ-
σελθόντα σοι ἰάσω, πανοικτίρμον, 

δοξάζοντα τὴν οἰκονομίαν σου, καὶ 
τὰ θαυμάσια. 

Στίχ.  Δόξα σοι, ὁ Θεὸς ἡμῶν, 

δόξα σοι. 

Θεὸν Πατέρα προσκυνοῦμεν, 
προάναρχον, Υἱὸν καὶ Πνεῦμα 
θεῖον, τρισάκτιστον φύσιν τρι-
συπόστατον, ἕνα Θεὸν τοῦ παντός. 

Στίχ.Ὑπεραγία Θεοτόκε, σῶσον 

ἡμᾶς.              Θεοτοκίον 

Παρθενικῆς ἀπὸ γαστρὸς 
ἀπεκύησας, Θεὸν σεσαρκωμένον, 
ὃν αἴτησαι, Παναγία Δέσποινα, κα-
τοικτειρῆσαι ἡμᾶς. 

Τοῦ Ἁγίου ᾨδὴ γ', 

Ἦχος δ΄ .Τοὺς σοὺς ὑμνολόγους 

Στίχ. Ἅγιε τοῦ Θεοῦ πρέσβευε 

ὑπὲρ ἡμῶν  

Ὑψώθης ἐν γῇ ὑπὸ ἀνθρώπων, 
ἀλλ᾿ ἔμεινας ἄτυφος Λουκᾶ, ζηλώ-
σας τὰ ἀκίνητα, καὶ τῷ Θεῷ ἀπέ-
δωκας, τὰ σὰ ἀξιοτίμητα, ἅγιε Πά-
τερ χαρίσματα. 

Στίχ. Ἅγιε τοῦ Θεοῦ πρέσβευε 

ὑπὲρ ἡμῶν.  

Χριστὸν ἀγαπήσας παιδιόθεν, 
προεῖλες τὴν ἔγγαμον ζωήν, Λουκᾶ 

σεβασμιώτατε, καὶ γέγονας τὸ 
πρότυπον, τοῦ γάμου πάτερ, ἄρι-
στον, τῇ καθαρᾷ πολιτείᾳ σου. 

Δόξα Πατρὶ...  

Ἀνέθρεψας πάντα τὰ σὰ τέκνα, 
Λουκᾶ ἐν παιδείᾳ ἀκριβῇ, καὶ 
φόβῳ τοῦ Κυρίου σου, τῆς εὐσε-
βείας σπέρματα, ἐν ταῖς ψυχαῖς 
πανόλβιε, αὐτῶν βαλὼν τῇ θελήσει 
σου. 

Καὶ νῦν... Θεοτοκίον  

Λειμὼν εὐανθέστατε χαρίτων, 
τοῦ Πνεύματος Κόρη Μαριάμ, τὸν 
ζόφον τῆς ἀγνοίας μου, καὶ τοῦ 
νοὸς τὴν σύγχυσιν, ταῖς σαῖς εὐχαῖς 
καταύγασον, ὅπως ὑμνῶ σε Θεό-
νυμφε. 

Συναπτὴ μικρά καὶ ἡ Ἐκφώνησις 

Ὅτι σὺ εἶ ὁ Θεὸς ἡμῶν,… 

Κοντάκιον. 

Ἦχος δ΄. 

Ἐπεφάνης σήμερον.Χῦμα 

Τῆς ψυχῆς τὰ ὄμματα πεπηρω-
μένος, σοὶ Χριστὲ προσέρχομαι, ὡς 
ὁ Τυφλὸς ἐκ γενετῆς, ἐν μετανοίᾳ 
κραυγάζων σοι· Σὺ τῶν ἐν σκότει, 
τὸ φῶς τὸ ὑπέρλαμπρον. 

Ὁ Οἶκος τῆς ἑορτῆς. 

Ῥεῖθρόν μοι δώρησαι Χριστέ, 
σοφίας τῆς ἀρρήτου, καὶ γνώσεως 
τῆς ἄνω, τὸ φῶς τῶν ἐν τῷ σκότει, 
καὶ πλανωμένων ὁδηγέ, ἵνα δι-
ηγήσωμαι, ἅπερ ἡ θεία βίβλος 
ἐδίδαξε τοῦ Εὐαγγελίου τῆς 
εἰρήνης, δηλονότι, τὴν τοῦ Τυφλοῦ 
θαυματοποιΐαν, ὅτι ἐκ γενετῆς τυ-
φλὸς ὑπάρχων, ὀφθαλμοὺς τοὺς 

αἰσθητοὺς ἀπολαμβάνει, καὶ τοὺς 
τῆς ψυχῆς, ἐν πίστει ἀνακραυ-
γάζων· Σὺ τῶν ἐν σκότει, τὸ φῶς 
τὸ ὑπέρλαμπρον. 

Κάθισμα   

Ἦχος δ’ Ταχὺ προκατάλαβε 

Σοφίαν τὴν θύραθεν, ἐπιγινώ-
σκων καλῶς, ἠθέλησας ἅγιε, τὴν 
ἱερὰν τοῦ Χριστοῦ, γνωρίσαι ἀλή-
θειαν, ὅθεν μετ᾿ ἐπιστήμης, καὶ συ-

νάρσει τῇ θείᾳ, ἔγνωκας Ἱεράρχα, 
τοῦ Θεοῦ τάς ἐννοίας, καὶ ὤφθης 
τῶν ἀπορρήτων, Λουκᾶ μύστης 
ἄριστος. 

Δόξα... Καὶ νῦν... τῆς ἑορτῆς. 

Ἦχος πλ. δ΄ . Τὴν Σοφίαν καὶ Λόγον.  

Ὁ τῶν ὅλων Δεσπότης καὶ ποιη-
τής, παρερχόμενος εὗρεν ἐν τῇ 
ὁδῷ, Τυφλὸν καθεζόμενον, 

θρηνῳδοῦντα καὶ λέγοντα· οὐ κα-
τεῖδον ἐν βίῳ, τὸν ἥλιον λάμποντα, 
οὐδὲ τὴν σελήνην, τὸ φέγγος 
αὐγάζουσαν· ὅθεν ἐκβοῶ σοι· ὁ τε-
χθεὶς ἐκ Παρθένου, φωτίσαι τὰ 
σύμπαντα, φώτισόν με ὡς 
εὔσπλαγχνος, ἵνα κράζω προ-
σπίπτων σοι· Δέσποτα Χριστὲ ὁ 

Θεός, τῶν πταισμάτων ἄφεσίν μοι 
δώρησαι, διὰ πλῆθος ἐλέους, μόνε 
φιλάνθρωπε. 

Συναπτὴ μικρά καὶ ἡ Ἐκφώνησις 

Σὺ γὰρ εἶ ὁ Βασιλεύς...  

Κοντάκιον Ἦχος δ'  

Κοντάκιον  . Ἦχος πλ. δ΄.  

Τῇ ὑπερμάχῳ 

Συμφερουπόλεως Λουκᾶν τὸν 
ἀρχιποίμενα, καὶ ἰατρὸν τὸν ἐπι-
στήμονα τὸν ἄριστον, οἱ φιλάγιοι 
ὑμνήσωμεν ἐγκαρδίως· ἐν Ρωσίᾳ 
γὰρ βιώσας ὥσπερ ἄγγελος, ὡμο-
λόγησε Χριστοῦ τὸ θεῖον ὄνομα· 
διὸ κράζομεν· Χαίροις πάτερ ἀοί-

διμε. 

Ὁ Οἶκος 

Ἄγγελος πάτερ ὤφθης, ἐπ᾿ 
ἐσχάτων τῶν χρόνων, ἐν χώρᾳ δυ-

στυχούντων ἀνθρώπων· βιοτεύσας 
ἐνθέως ἐν γῇ, Ἱεράρχα Λουκᾶ 
ὄντως τὸ πρότυπον, λαοῦ καὶ κλή-
ρου γέγονας, διόπερ σοι ἐβόων 
ταύτα· 

Χαῖρε τὸ εὖχος πάσης Ρωσίας· 
χαῖρε τὸ σκεῦος τῆς εὐσεβείας. 

Χαῖρε ποιμανσίας ἀνθρώπων τὸ 
μίμημα· χαῖρε ἰατρείας ἀλγούντων 
τὸ καύχημα. Χαῖρε ὅτι ὡμολόγη-
σας τὸν Χριστὸν ἀνδροπρεπῶς· 
χαῖρε ὅτι ἐθεράπευες ἀρρωστή-

ματα βροτῶν. Χαῖρε ὅτι ἐκ παίδων 
ἡλικίας ἐκλάμπεις· χαῖρε ὅτι ἐγγά-
μων συζυγίας ἠράσθης. Χαῖρε τε-
κνίων τῶν σῶν τὸ φέγγισμα· χαῖρε 
πιστῶν τὸ ἅγιον κλέϊσμα. Χαῖρε 
σεμνῶν Ἐπισκόπων ὁ κόσμος· 
χαῖρε ἠθῶν οὐρανίων ὁ τόμος. 

Χαίροις Πάτερ ἀοίδιμε. 

Σ υ ν α ξ ά ρ ι ο ν 

Τῇ ΙΑ' τοῦ μηνός Ἰουνίου, 
μνήμη τοῦ ἐν Ἁγίοις πατρὸς ἡμῶν 
Λουκᾶ τοῦ νέου, τοῦ ἰατροῦ καὶ 

ὁμολογητοῦ, Ἀρχιεπισκόπου Συμ-
φερουπόλεως καὶ Κριμαίας, τοῦ 
Ρώσου, ἐν ἔτει 1961 ἐν εἰρήνῃ τε-
λειωθέντος. 

Στίχοι 

Λουκᾶς Συμφερουπόλεως ἀρχι-
θύτης, 

καὶ ἰατρὸς σωμάτων τιμάσθω 
ὕμνοις. 

Ἑνδεκάτη Λουκᾶς θάνε ἰητῆρ 
καὶ θύτης πρῶτος. 

Τῇ αὐτῇ ἡμέρᾳ, μνήμῃ τῶν 
ἁγίων ἀποστόλων Βαρθολομαίου 

καὶ Βαρνάβα. 

Τῇ αὐτῇ ἡμέρᾳ, τελεῖται ἡ Σύ-
ναξις τοῦ Ἀρχαγγέλου Γαβριὴλ ἐν 
τῷ Ἄδειν. 

Τῇ αὐτῇ ἡμέρᾳ, ὁ ἅγιος Μάρτυς 
Θεόπεμπτος μετὰ καὶ ἑτέρων τεσ-
σάρων, ξίφει τελειοῦται. 

Ταῖς αὐτῶν ἁγίαις πρεσβείαις, 
ὁ Θεός, ἐλέησον ἡμᾶς. Ἀμήν.  

ΚΑΤΑΒΑΣΙΑΙ ΤΟΥ ΤΥΦΛΟΥ 

Ὠδὴ α'  

 Ἦχος πλ. α' 

Τῶ Σωτήρι Θεῷ, τῶ ἐν θαλάσσῃ 
λαόν, ποσὶν ἀβρόχοις ὁδηγήσαντι, 
καὶ Φαραὼ πανστρατιὰ καταπον-
τίσαντι, αὐτῷ μόνω ἄσωμεν, ὅτι δὲ 
δόξασται. 

Ὠδὴ γ' 

Δυνάμει τοῦ Σταυροῦ σου Χρι-
στέ, στερέωσόν μου τὴν διάνοιαν, 
εἰς τὸ ὑμνεῖν, καὶ δοξάζειν σου τὴν 
σωτήριον Ἀνάληψιν. 

Ὠδὴ δ' 

Εἰσακήκοα τὴν ἀκοήν, τῆς δυνα-
στείας τοῦ Σταυροῦ σου, ὡς 
Παράδεισος ἠνοίγη δι' αὐτοῦ, καὶ 
ἐβόησα, Δόξα τὴ δυνάμει σου 

Κύριε. 

Ὠδὴ ε' 

Ὀρθρίζοντες βοώμέν σοὶ Κύριε, 
Σῶσον ἡμᾶς, σὺ γὰρ εἶ Θεὸς ἡμῶν, 

ἐκτός σου ἄλλον οὐκ οἴδαμεν. 

Ὠδὴ ς' 

Ἐκύκλωσέ με ἄβυσσος, ταφὴ 
μοὶ τὸ κῆτος ἐγένετο, ἐγὼ δὲ 
ἐβόησα, πρὸς σὲ τὸν φιλάνθρωπον, 
καὶ ἔσωσέ με ἡ δεξιά σου Κύριε. 

Ὠδή ζ' 

Ὁ ἐν καμίνῳ πυρός, τοὺς ὑμνο-
λόγους σώσας Παίδας, εὐλογητὸς ὁ 
Θεός, ὁ τῶν πατέρων ἡμῶν.  

Ὠδὴ η' 

Αἰνοῦμεν, εὐλογοῦμεν καὶ προ-
σκυνοῦμεν τὸν Κύριον. 

Τὸν ἐκ Πατρὸς πρὸ αἰώνων, 
γεννηθέντα Υἱὸν καὶ Θεόν, καὶ ἐπ' 
ἐσχάτων τῶν χρόνων, σαρκωθέντα, 
ἐκ Παρθένου Μητρός, ἱερεῖς 
ὑμνεῖτε, λαὸς ὑπερυψοῦτε, εἰς 
πάντας τοὺς αἰῶνας.   

Εἶτα, Συναπτὴ μικρὰ  

μεθ' ἣν Ἐκφώνησις  

Ἱερεὺς: Τὴν Θεοτόκον καὶ Μη-

τέρα τοῦ Φωτὸς, ἐν ὕμνοις 

τιμῶντες μεγαλύνωμεν. 

Τὴν Θεοτόκον καὶ μητέρα τοῦ 
φωτὸς… 

ΤΙΜΙΩΤΕΡΑ ( Ἦχος  πλ. α΄ ) 

Στίχ. Μεγαλύνει ἡ ψυχή μου τὸν 

Κύριον, καὶ ἠγαλλίασε τὸ πνεῦμά 
μου ἐπὶ τῷ Θεῷ τῷ σωτῆρί μου. 

Τὴν Τιμιωτέραν τῶν Χερουβείμ, 
καὶ ἐνδοξοτέραν ἀσυγκρίτως τῶν 
Σεραφείμ, τὴν ἀδιαφθόρως Θεὸν 
Λόγον τεκοῦσαν, τὴν ὄντως Θεοτό-
κον, σὲ μεγαλύνομεν. 

Στίχ. Ὅτι ἐπέβλεψεν ἐπὶ τὴν τα-

πείνωσιν τῆς δούλης αὐτοῦ· ἰδοὺ 
γὰρ ἀπὸ τοῦ νῦν μακαριοῦσί με 
πᾶσαι αἱ γενεαί. 

Τὴν Τιμιωτέραν… 

Στίχ. Ὅτι ἐποίησέ μοι μεγαλεῖα 

ὁ Δυνατός, καὶ ἅγιον τὸ ὄνομα 
αὐτοῦ, καὶ τὸ ἔλεος αὐτοῦ εἰς γε-
νεὰν καὶ γενεὰν τοῖς φοβουμένοις 
αὐτόν. 

Τὴν Τιμιωτέραν… 

Στίχ. Ἐποίησε κράτος ἐν 

βραχίονι αὐτοῦ, διεσκόρπισεν ὑπε-
ρηφάνους διανοίᾳ καρδίας αὐτῶν. 

Τὴν Τιμιωτέραν… 

Στίχ. Καθεῖλε δυνάστας ἀπὸ 

θρόνων καὶ ὕψωσε ταπεινούς, 
πεινῶντας ἐνέπλησεν ἀγαθῶν καὶ 
πλουτοῦντας ἐξαπέστειλεν κενούς. 

Τὴν Τιμιωτέραν… 

Στίχ. Ἀντελάβετο ᾽Ισραὴλ παι-

δὸς αὐτοῦ, μνησθῆναι ἐλέους, κα-

θὼς ἐλάλησε πρὸς τοὺς πατέρας 
ἡμῶν, τῷ Ἀβραὰμ καὶ τῷ σπέρματι 
αὐτοῦ ἕως αἰῶνος. 

Τὴν Τιμιωτέραν… 

Καταβασία Ἦχος πλ. α'  

Σὲ τὴν ὑπὲρ νοῦν, καὶ λόγον Μη-
τέρα Θεοῦ, τὴν ἐν χρόνῳ τὸν ἄχρο-

νον ἀφράστως κυήσασαν, οἱ πιστοὶ 
ὁμοφρόνως μεγαλύνομεν. 

Συναπτὴ μικρά καὶ ἡ Ἐκφώνησις 

Ὃτι σὲ αἰνοῦσι πᾶσαι αἱ δυνά-
μεις...  

 

ΕΞΑΠΟΣΤΕΙΛΑΡΙΑ 

Ἐξαποστειλάριον τοῦ Τυφλοῦ 

Ἦχος β' 

Σαρκὶ ὑπνώσας ὡς θνητός  

Τοὺς νοερούς μου ὀφθαλμούς, 
πεπηρωμένους Κύριε, ἐκ ζοφερᾶς 
ἁμαρτίας, σὺ φωταγώγησον ἐνθείς, 
οἰκτίρμον τὴν ταπείνωσιν, καὶ τοῖς 
τῆς μετανοίας καθάρας με δάκρυ-
σιν. 

Ἐξαποστειλάριον τοῦ Ἁγίου 

Ἦχος β' Τοῖς Μαθηταῖς συνέλθωμεν 

Λουκᾶν τὸν νέον ἅγιον, καὶ 
ἀρχιθύτην Κυρίου, καὶ τῆς Ρωσίας 

κόσμημα, ἰατρῶν ποδηγέτην, Συμ-
φερουπόλεως κλέος, Σαγματᾶ τὸν 
ἐπόπτην, τὸν ἔνδοξον ἀνάργυρον, 
συζυγίας τὴν δόξαν καὶ μοναστῶν, 
θαυμαστὸν ὑπόδειγμα καὶ προ-
στάτην, τοῖς ἱεροῖς μελίσμασιν, 
ἀνευφημήσωμεν πάντες. 

Ἕτερον Ἐξαποστειλάριον τοῦ Τυφλοῦ 

Ἦχος β'. Γυναῖκες ἀκουτίσθητε  

Παράγων ὁ Σωτὴρ ἡμῶν, εὗρε 
Τυφλὸν ἀόμματον, πτύσας χαμαὶ 
καὶ ποιήσας, πηλὸν ἐπέχρισε 
τοῦτον, πρὸς Σιλωὰμ ἀπέστειλε, 
τοῦ ἀπελθεῖν καὶ νίψασθαι, ὁ δὲ 
νιψάμενος ἦλθε, βλέπων τὸ φῶς 
σου Χριστέ μου. 

ΑΙΝΟΙ .  Ἦχος πλ. α ΄. 

Πᾶσα πνοὴ αἰνεσάτω τὸν Κύ-
ριον. Αἰνεῖτε τὸν Κύριον ἐκ τῶν 
οὐρανῶν· αἰνεῖτε αὐτὸν ἐν τοῖς 
ὑψίστοις. Σοὶ πρέπει ὕμνος τῷ 

Θεῷ.  

Αἰνεῖτε αὐτόν, πάντες οἱ Ἄγγε-
λοι αὐτοῦ· αἰνεῖτε αὐτόν, πᾶσαι αἱ 
δυνάμεις αὐτοῦ. Σοὶ πρέπει ὕμνος 
τῷ Θεῷ.  

Στίχ. Τοῦ ποιῆσαι ἐν αὐτοῖς 

κρῖμα ἔγγραπτον· δόξα αὕτη ἔσται 
πᾶσι τοῖς ὁσίοις αὐτοῦ. 

Κύριε, ἐσφραγισμένου τοῦ 
τάφου ὑπὸ τῶν παρανόμων, 
προῆλθες ἐκ τοῦ μνήματος, καθὼς 
ἐτέχθης ἐκ τῆς Θεοτόκου, οὐκ 
ἔγνωσαν πῶς ἐσαρκώθης, οἱ 
ἀσώματοί σου Ἄγγελοι, οὐκ ἤσθο-
ντο πότε ἀνέστης, οἱ φυλάσσοντές 
σε στρατιῶται, ἀμφότερα γὰρ 
ἐσφράγισται τοὶς ἐρευνῶσι, πε-

φανέρωται δὲ τὰ θαύματα, τοὶς 
προσκυνοῦσιν, ἐν πίστει τὸ μυ-
στήριον, ὁ ἀνυμνοῦσιν, ἀπόδος 
ἡμῖν ἀγαλλίασιν, καὶ τὸ μέγα 
ἔλεος. 

Στίχ. Αἰνεῖτε τὸν Θεὸν ἐν τοῖς 

Ἁγίοις αὐτοῦ, αἰνεῖτε αὐτὸν ἐν 
στερεώματι τῆς δυνάμεως αὐτοῦ. 

Κύριε, τοὺς μοχλοὺς τοὺς 
αἰωνίους συντρίψας, καὶ δεσμὰ 
διαρρήξας, τοῦ μνήματος ἀνέστης, 

καταλιπῶν σου τὰ ἐντάφια, εἰς 
μαρτύριον τῆς ἀληθοῦς τριημέρου 
ταφῆς σου, καὶ προῆγες ἐν τῇ Γα-
λιλαία, ὁ ἐν σπηλαίῳ τηρούμενος. 
Μέγα σου τὸ ἔλεος, ἀκατάληπτε 
Σωτήρ, ἐλέησον ἡμᾶς. 

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Κύριε, αἱ Γυναῖκες ἕδραμον ἐπὶ 
τῶ μνῆμα, τοῦ ἰδεῖν σὲ τὸν Χρι-

στόν, τὸν δι' ἠμας παθόντα, καὶ 
προσελθοῦσαι, εὗρον Ἄγγελον ἐπὶ 
τὸν λίθον καθήμενον, τῶ φόβω κυ-
λισθέντα, καὶ πρὸς αὐτὰς ἐβόησε 
λέγων, Ἀνέστη ὁ Κύριος, εἴπατε 
τοὶς μαθηταῖς, ὅτι ἀνέστη ἐκ νε-
κρῶν, ὁ σώζων τὰς ψυχὰς ἡμῶν. 

Εἶτα τοῦ Ἁγίου 

Ἦχος πλ. δ’  

Ὢ τοῦ παραδόξου θαύματος  

Στίχ.  Αἰνεῖτε αὐτὸν ἐν ἤχῳ σάλ-

πιγγος, αἰνεῖτε αὐτὸν ἐν ψαλτηρίῳ 
καὶ κιθάρᾳ. 

Πάτερ Λουκᾶ ἀξιάγαστε, ὁ τῶν 
ἀθέων ἐσμός, ἀληθείας τὰ δόγ-
ματα, εὐμενῶς μὴ φέροντες, κατὰ 
σοῦ ἐκινήθησαν, ἐπιβουλάς τε καὶ 
ὀνειδίσματα, καὶ λοιδωρίας μυρίας 

ράπτοντες· ὤ τῆς ἐνστάσεως, τῆς 
στερρᾶς σου ἅγιε, δι’ ἧς ἱστόν, κα-
κουργίας ἔλυσας, καὶ ἀθεότητος. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 
καὶ ὀργάνῳ. 

Πάτερ Λουκᾶ πανσεβάσμιε, 
Ἀρχιερέων στολήν, ἐνδυθεὶς τὸ φι-

λόχριστον, τῆς Ρωσίας πλήρωμα, 
πρὸς Χριστὸν καθωδήγησας, Ὀρ-
θοδοξίας τοῖς παραγγέλμασι, καὶ 
πολιτείᾳ σου τῇ ὀρθότητι· ὢ τῆς 
συνέσεως, καὶ πολλῆς σοῦ χάριτος, 
δι’ ἧς σοφέ, τῆς σῆς ποίμνης πρό-
βατα, ἐποδηγέτησας. 

Στίχ. Αἰνεῖτε αὐτὸν ἐν κυμβά-

λοις εὐήχοις, αἰνεῖτε αὐτὸν ἐν κυμ-
βάλοις ἀλαλαγμοῦ. Πᾶσα πνοὴ 
αἰνεσάτω τὸν Κύριον. 

Πάτερ Ἱεράρχα ἅγιε, μετ᾿ ἐπι-
στήμης πολλούς, τῶν νοσούντων 
ἐκούφισας, φανερώσας ἅπασι, τῆς 
σοφίας σου μέγεθος, καὶ μετὰ θά-
νατον τὰ ὀστέα σου, τῆς ἰατρείας 

τὰ ρεῖθρα βλύζουσιν· ὢ τῆς σῆς 
λάρνακος, τῶν λειψάνων πάντιμε, 
δι’ ἧς Λουκᾶ, ἀφειδῶς ἰάματα, 
ἡμῖν μετέδωκας. 

Δόξα Πατρί... Ἦχος πλ. α’   



11-06-2024 ΟΡΘΡΟΣ ΑΓΙΟΥ ΛΟΥΚΑ   ΣΥΜΦΕΡΟΥΠΟΛΕΩΣ 

11 
 

Ἅγιε Πάτερ, εἰς πᾶσαν τὴν Ρω-
σίαν ἐξῆλθεν ὁ φθόγγος τῶν κα-
τορθωμάτων σου. Τὴν στερράν σου 
γὰρ ὁμολογίαν τῆς πίστεως, Ἱε-
ράρχα θεόσοφε, ἄγγελοι ἀκούσα-
ντες ἐπεκρότησαν, διάβολος μετὰ 
δαιμόνων ἐτραυματίσθη, καὶ ὁ Κύ-
ριος ταύτην, ἐν οὐρανοῖς ἐπεγρά-
ψατο. Τῇ δὲ ἰατρικῇ σου τέχνῃ, 

ἄνθρωποι νοσοῦντες ἰάθησαν, τῶν 
ἰατρῶν οἱ ὅμιλοι ἐδιδάχθησαν, καὶ 
τῶν ἀθέων φαλαγγαρχίαι κατε-
πλάγησαν. Διὸ ἐν χαρᾷ τὴν μνήμην 
σου ἄγοντες, Λουκᾶ παναοίδιμε, 
ἱκετικῶς βοῶμέν σοι· μὴ παύσῃ, 
καθικετεύων ταῖς σαῖς πρεσβείαις, 
Χριστὸν τὸν Θεὸν ἡμῶν, ἐλεηθῆναι 

τὰς ψυχὰς ἡμῶν. 

Καὶ νῦν... 

Ἦχος πλ. δ' 

Τίς λαλήσει τὰς δυναστείας σου 
Χριστὲ; ἢ τίς ἐξαριθμήσει τῶν θαυ-
μάτων σου τὰ πλήθη; διπλοῦς γὰρ 
ὡς ὠράθης ἐπὶ γῆς δι' ἀγαθότητα, 
διπλᾶς καὶ τὰς ἰάσεις τοῖς νο-
σοῦσιν ἐχορήγεις· οὐ μόνον γὰρ 

τοῦ σώματος ὀφθαλμοὺς διήνοι-
ξας, τοῦ ἀπὸ μήτρας πηρωθέντος, 
ἀλλὰ καὶ τοὺς τῆς ψυχῆς· ὅθεν 
Θεόν σε ὡμολόγει τὸν κρυπτόμε-
νον, καὶ πᾶσι παρέχοντα τὸ μέγα 
ἔλεος. 

Δοξολογία Μεγάλη. Ἦχος πλ. α΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 
εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 

ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς 
τὸν αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-

δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς. 
Ἀπολυτίκιον   

Ἀπολυτίκιον. Ἦχος πλ. ά. 

Τὸν συνάναρχον Λόγον Πατρὶ 
καὶ Πνεύματι, τὸν ἐκ Παρθένου τε-
χθέντα εἰς σωτηρίαν ἡμῶν, ἀνυ-

μνήσωμεν πιστοὶ καὶ προσκυνήσω-
μεν, ὅτι ηὐδόκησε σαρκί, ἀνελθεῖν 
ἐν τῷ σταυρῶ, καὶ θάνατον ὑπο-
μεῖναι, καὶ ἐγεῖραι τοὺς τεθνεώτας, 
ἐν τῇ ἐνδόξω Ἀναστάσει αὐτοῦ. 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

Εἰς τὴν Θείαν Λειτουργίαν. 

«Εὐλογημένη»,  

«Χριστὸς ἀνέστη» τρίς. 

Ἅπαξ ὑπὸ τοῦ Ἱερέως  

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισά-μενος. 

καὶ δὶς ὑπὸ τῶν χορῶν. 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισά-μενος. 

Καὶ ἄρχεται ἡ θεία Λειτουργία. 

ΑΝΤΙΦΩΝΑ 

Ψαλλόμενα ἐν τῇ Λειτουργία  

τῆς  Κυριακῆς τοῦ Πάσχα, 

Ἀντίφωνον α'. Ἦχος β' 

Στίχ. Ἀλαλάξατε τῷ Κυρίῳ 

πᾶσα ἡ γῆ. 

Ταῖς πρεσβείαις τῆς Θεοτόκου 
Σῶτερ σῶσον ἡμᾶς.   

Στίχ. Ψάλατε δὴ τῷ ὀνόματι 

αὐτοῦ, δότε δόξαν ἐν αἰνέσει 

αὐτοῦ. 

Ταῖς πρεσβείαις τῆς Θεοτόκου 
Σῶτερ σῶσον ἡμᾶς.   

Στίχ. Εἴπατε τῷ Θεῷ΄ Ὡς φο-

βερὰ τὰ ἔργα σου. Ἐν τῷ πλήθει 
τῆς δυνάμεώς σου ψεύσονταί σε οἱ 

ἐχθροί σου.  

Ταῖς πρεσβείαις τῆς Θεοτόκου 
Σῶτερ σῶσον ἡμᾶς.    

Στίχ.Πᾶσα ἡ γῆ προσκυνησά-τω-

σάν σοι καὶ ψαλάτωσάν σοι, 
ψαλάτωσαν δὴ τῷ ὀνόματι σου 
Ὕψιστε.  

Ταῖς πρεσβείαις τῆς Θεοτόκου 
Σῶτερ σῶσον ἡμᾶς. 

Δόξα Πατρὶ... Καὶ νῦν... 

Ταῖς πρεσβείαις τῆς Θεοτόκου 
Σῶτερ σῶσον ἡμᾶς. 

Ἀντίφωνον β' 

Ἦχος ὁ αὐτὸς.  Ἦχος β' 

Στίχ. Ὁ Θεὸς οἰκτειρήσαι ἡμᾶς 

καὶ εὐλογήσαι ἡμᾶς, ἐπιφάναι τὸ 
πρόσωπον αὐτοῦ ἐφ' ἡμᾶς, καὶ 
ἐλεήσαι ἡμᾶς. 

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 
σοι. Ἀλληλούϊα.   

Στίχ. Τοῦ γνῶναι ἐν τῇ γῇ τὴν 

ὁδόν σου, ἐν πᾶσιν ἔθνεσι τὸ σω-

τήριόν σου.  

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 
σοι. Ἀλληλούϊα.  

Στίχ. Ἐξομολογησάσθωσάν σοι 

λαοί, ὁ Θεός, ἐξομολογησάσθωσάν 
σοι λαοὶ πάντες. 

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 
σοι. Ἀλληλούϊα.  

Στίχ. Εὐλογήσαι ἡμᾶς ὁ Θεός, 

καὶ φοβηθήτωσαν αὐτὸν πάντα τὰ 
πέρατα τῆς γῆς. 

Σῶσον ἡμᾶς, Υἱὲ Θεοῦ, ὁ 
ἀναστὰς ἐκ νεκρῶν, ψάλλοντάς 
σοι. Ἀλληλούϊα.  

 Δόξα Πατρὶ…Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν 
σωτηρίαν, σαρκωθῆναι ἐκ τῆς 

ἁγίας Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρωθείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμε-
νος τῷ Πατρὶ καὶ τῷ ἁγίῳ 
Πνεύματι, σῶσον ἡμᾶς. 

Ἀντίφωνον Γ΄. Ἦχος πλ. α' 

Στίχ. Ἀναστήτω ὁ Θεός, καὶ δια-

σκορπισθήτωσαν οἱ ἐχθροὶ αὐτοῦ, 
καὶ φυγέτωσαν ἀπὸ προσώπου 

αὐτοῦ οἱ μισοῦντες αὐτόν. 

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 

τοῖς μνήμασι, ζωὴν χαρισάμενος. 

Στίχ. Ὡς ἐκλείπει καπνός, 

ἐκλιπέτωσαν, ὡς τήκεται κηρὸς 
ἀπὸ προσώπου πυρός. 

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος. 

Στίχ. Οὕτως ἀπολοῦνται οἱ 

ἁμαρτωλοὶ ἀπὸ προσώπου τοῦ 
Θεοῦ, καὶ οἱ δίκαιοι εὐφραν-θήτω-
σαν. 

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος. 

Στίχ. Αὕτη ἡ ἡμέρα, ἣν ἐποίησεν 

ὁ Κύριος, ἀγαλλιασώμεθα καὶ 

εὐφρανθῶμεν ἐν αὐτῇ.  

Χριστὸς ἀνέστη ἐκ νεκρῶν, 
θανάτῳ θάνατον πατήσας, καὶ ἐν 
τοῖς μνήμασι, ζωὴν χαρισάμενος.  

Εἰσοδικὸν 

Ἐν Ἐκκλησίαις εὐλογεῖτε τὸν 
Θεόν, Κύριον ἐκ πηγῶν Ἰσραήλ, 
σῶσον ἡμᾶς, Υἱὲ Θεοῦ, ὁ ἀναστὰς 
ἐκ νεκρῶν, ψάλλοντάς σοι Ἀλλη-
λούϊα. 

Ἀπολυτίκιον. Ἦχος πλ. ά. 

Τὸν συνάναρχον Λόγον Πατρὶ 
καὶ Πνεύματι, τὸν ἐκ Παρθένου τε-
χθέντα εἰς σωτηρίαν ἡμῶν, ἀνυ-
μνήσωμεν πιστοὶ καὶ προσκυνήσω-

μεν, ὅτι ηὐδόκησε σαρκί, ἀνελθεῖν 
ἐν τῷ σταυρῶ, καὶ θάνατον ὑπο-
μεῖναι, καὶ ἐγεῖραι τοὺς τεθνεώτας, 
ἐν τῇ ἐνδόξω Ἀναστάσει αὐτοῦ. 

Ἀπολυτίκιον   

Ἦχος πλ. α' Τόν  συνάναρχον Λόγον… 

Ἰατρὸν καὶ ποιμένα, Λουκᾶν τι-
μήσωμεν, Συμφερουπόλεως ποί-

μνης, Ἀρχιερέα λαμπρόν, τὸν βα-
στάσαντα Χριστοῦ τὰ θεῖα στίγ-
ματα, τάς ἐξορίας τὰ δεινά, 
ἐγκλεισμοὺς ἐν φυλακαῖς, τάς θλί-

ψεις καὶ τὰ ὀνείδη, τὸν ἐπ᾿ ἐσχάτων 
φανέντα, ἐν τῇ Ρωσίᾳ νέον Ἅγιον. 

Ἀπολυτίκιον τοῦ Ναοῦ 

 

Κοντάκιον.Ἦχος δ΄. 

Ἐπεφάνης σήμερον. 

Τῆς ψυχῆς τὰ ὄμματα πεπηρω-
μένος, σοὶ Χριστὲ προσέρχομαι, ὡς 
ὁ Τυφλὸς ἐκ γενετῆς, ἐν μετανοίᾳ 
κραυγάζων σοι· Σὺ τῶν ἐν σκότει, 
τὸ φῶς τὸ ὑπέρλαμπρον. 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄  

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  

Ἀπόστολος Τοῦ Ἱεράρχου 

Εβρ. ζ´ 26-28, η´ 1-2). 

Προκείμενον ἦχος α’ 

Τὸ στόμα μου λαλήσει σοφίαν 
καὶ καὶ ἡ μελέτη τῆς καρδίας μου 

σύνεσιν. 

Στίχ. Ἀκούσατε ταῦτα πάντα τὰ 

ἔθνη. 

Πρὸς Ἑβραίους Ἐπιστολῆς 
Παύλου τὸ Ἀνάγνωσμα. 

Ἀδελφοί, τοιοῦτος ἡμῖν ἔπρεπεν 
ἀρχιερεύς, ὅσιος, ἄκακος, ἀμία-
ντος, κεχωρισμένος ἀπὸ τῶν ἁμαρ-
τωλῶν, καὶ ὑψηλότερος τῶν 

οὐρανῶν γενόμενος· ὃς οὐκ ἔχει 
καθ᾽ ἡμέραν ἀνάγκην, ὥσπερ οἱ 
ἀρχιερεῖς, πρότερον ὑπὲρ τῶν 
ἰδίων ἁμαρτιῶν θυσίας ἀναφέρειν, 

ἔπειτα τῶν τοῦ λαοῦ· τοῦτο γὰρ 
ἐποίησεν ἐφάπαξ ἑαυτὸν 
ἀνενέγκας. Ὁ νόμος γὰρ 
ἀνθρώπους καθίστησιν ἀρχιερεῖς 
ἔχοντας ἀσθένειαν, ὁ λόγος δὲ τῆς 
ὁρκωμοσίας τῆς μετὰ τὸν νόμον 
υἱὸν εἰς τὸν αἰῶνα τετελειωμένον. 
Κεφάλαιον δὲ ἐπὶ τοῖς λεγομένοις, 

τοιοῦτον ἔχομεν ἀρχιερέα, ὃς 
ἐκάθισεν ἐν δεξιᾷ τοῦ θρόνου τῆς 
μεγαλωσύνης ἐν τοῖς οὐρανοῖς, τῶν 
Ἁγίων λειτουργὸς καὶ τῆς σκηνῆς 
τῆς ἀληθινῆς, ἣν ἔπηξεν ὁ Κύριος, 
καὶ οὐκ ἄνθρωπος.  

Ἀλληλούϊα. (γ΄) Ἦχος β΄. 

Στόμαδικαίου μελετήσει 
σοφίαν. 

Στίχ. Ὁ νόμος τοῦ Θεοῦ αὐτοῦ 

ἐν καρδίᾳ αὐτοῦ. 

 Καὶ καθεξῆς ἡ Θεία Λειτουργία τοῦ Ἱε-

ροῦ Χρυσοστόμου 

Εἰς τό᾽Εξαιρέτως 

Ἄξιόν ἐστιν ὡς ἀληθῶς, μα-
καρίζειν σὲ τὴν Θεοτόκον, τὴν ἀει-
μακάριστον καὶ παναμώμητον καὶ 
μητέρα τοῦ Θεοῦ ἡμῶν. Τὴν τιμιω-
τέραν τῶν Χερουβεὶμ καὶ ἐνδο-
ξοτέραν ἀσυγκρίτως τῶν Σερα-
φείμ, τὴν ἀδιαφθόρως Θεὸν Λόγον 
τεκοῦσαν, τὴν ὄντως Θεοτόκον, σὲ 
μεγαλύνομεν. 

Κοινωνικὸν  

Εἰς μνημόσυνον αἰώνιον ἔσται 
δίκαιος. Ἀλληλούϊα.    

Μετὰ τὴν θείαν κοινωνίαν 

Μετὰ ἀντὶ τοῦ  Εἴδομεν…  

Ἦχος πλ. ά. 

Χριστὸς ἀνέστη ἐκ νεκρῶν, θα-
νάτῳ θάνατον πατήσας, καὶ τοῖς ἐν 
τοῖς μνήμασι, ζωὴν χαρισάμενος. 

Πληρωθήτω τό στόμα ἡμῶν 
αἰνέσεως Κύριε, ὅπως ἂν ὑμνήσω-
μεν τήν δόξαν Σου, ὅτι ᾐξίωσας 
ἡμᾶς τῶν ᾁγίων σου μετασχεῑν μυ-
στηρίων. Τήρησον ἡμᾶς ἐν τῶ σῶ 
ᾁγιασμῶ ὅλην τήν ἡμέραν μελε-
τῶντας τὴν δικαιοσύνην σου. 
Ἀλληλουΐα. 

ἦχος β΄ 

Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρὶς)     Ἀπόλυσις 

Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 


